
Նախագծի նախաբանում անհրաժեշտ է հղում կատարել նաև հիմնական որոշման լիազորող նորմին, քանի որ նախատեսվում է լրացնել նոր կարգավորումներով, որի դեպքում կարգավորման բովանդակությունը փոխվում է, ուստի անհարաժեշտ է նաև հղում կատարել «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի 1-ին մասի «է» կետին։






































Նախագծի 2-րդ կետով նախատեսվում է, որ սույն որոշումն ուժի մեջ է մտնում 2026 թվականի հունվարի 23-ին, մինչդեռ հարկ է ընդգծել, որ «Նորմատիվ իրավական ակտերի մասին» ՀՀ օրենքի 23-րդ հոդվածի 1-ին մասի համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից: Նույն հոդվածի 2-րդ մասի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին: Մինչդեռ Նախագծերի և դրանց կից ներկայացված հիմնավորման մեջ բացակայում են ակտերն ավելի ուշ ուժի մեջ մտնելու հանգամանքը հիմնավորող իրավակարգավորումներ և դրանցից բխող պատճառաբանություններ:
	Չի ընդունվել։
ՀՀ կառավարության 2021 թվականի սեպտեմբերի 24-ի N 1565-Ն որոշման մեջ լրացում կատարելու անհրաժեշտությունը պայմանավորված է ՀՀ կառավարության 2025 թվականի N 1347-Ն որոշման 85-րդ կետով, համաձայն որի՝ արգելվում է իրականացնել ավտոցիստեռնի ամենամյա տեխնիկական զննությունը, եթե բացակայում են ավտոցիստեռնի ռեեստրում գրանցման վկայականը և ամենամյա պարտադիր տեխնիկական անվտանգության փորձաքննության եզրակացությունը: Նախագիծը Ձեր առաջարկած տարբերակով խմբագրելու պարագայում՝ ավտոցիստեռնի դեպքում՝ տեխնիկական զննություն անցկացնելու համար տրանսպորտային միջոցի տիրապետողը կամ սեփականատերը տեխնիկական զննության կայան պետք է ներկայացնի միայն ամենամյա պարտադիր տեխնիկական անվտանգության փորձաքննության եզրակացությունը, որը հանդիսանում է միայն ավտոցիստեռնի ամենամյա պարտադիր տեխնիկական անվտանգության փորձաքննություն անցած լինելու հանգամանքը հաստատող փաստաթուղթ։ Մինչդեռ, հաշվի առնելով ՀՀ կառավարության 2021 թվականի սեպտեմբերի 24-ի N 1565-Ն որոշման 7-րդ կետով և ՀՀ կառավարության 2025 թվականի N 1347-Ն որոշման 85-րդ կետով սահմանված պահանջները՝ գտնում ենք, որ Ձեր կողմից ներկայացված առաջարկը ընդունելի չի։ 

«Ճանապարհային երթևեկության անվտանգության ապահովման մասին» օրենքի 9-րդ հոդվածի 1-ին մասի «է» կետով սահմանված է  ճանապարհային երթևեկության անվտանգության ապահովման բնագավառում ՀՀ կառավարությունը լիազորությունը, համաձայն որի՝ ՀՀ կառավարությունը սահմանում է տրանսպորտային միջոցների տեխնիկական զննություն անցկացնելու կարգը։ Նորմատիվ իրավական ակտերի մասին օրենքի 33-րդ և 34-րդ հոդվածներով սահմանված են նորմատիվ իրավական ակտում փոփոխություններ և լրացումներ կատարելու հետ կապված իրավական կարգավորումները։ Ենթաօրենսդրական նորմատիվ իրավական ակտի նախաբանում նշվում է այն օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, իսկ «Նորմատիվ իրավական ակտերի մասին» օրենքի 34-րդ հոդվածի 1-ին մասի համաձայն՝ նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը։ 
   Միաժամանակ, Նախագծով առաջարկվող լրացումներով ոչ թե փոխվում է ՀՀ կառավարության 2021 թվականի սեպտեմբերի 24-ի N 1565-Ն որոշման կարգավորման բովանդակությունը, այլ՝ ավտոցիստեռնի տեխնիկական զննություն անցնելու դեպքում նախատեսվում են օրենսդրությամբ արդեն իսկ սահմանված լրացուցիչ կարգավորումներ։ Հաշվի առնելով վերոգրյալը՝ գտնում ենք, որ Նախագծի նախաբանում հիմնական որոշման լիազորող նորմին հղում կատարելու անհրաժեշտությունը բացակայում է։

Հարկ է նկատել, որ առաջարկությամբ հիշատակված օրենքի 23-րդ հոդվածի 1-ին մասի ուսումնասիրությունից առանց որևէ երկիմաստության հետևում է, որ նորմատիվ իրավական ակտերի ուժի մեջ մտնելու ընդհանուր կանոնն այն է, որ այդպիսիք ուժի մեջ են մտնում դրանցում սահմանված ժամկետներում: Այսինքն՝ օրենսդիրը նորմատիվ իրավական ակտի ուժի մեջ մտնելու ժամկետը որոշելու հարցը վերապահել է նորմաստեղծ մարմնի, այն է՝ տվյալ կոնկրետ ակտն ընդունող մարմնի հայեցողությանը:
Նույն հոդվածի 2-րդ մասը, որպես ընդհանուր կանոնից շեղվող կարգավորում, ամրագրում է ակտն ընդունող մարմնի պարտականությունը՝ կոնկրետ իրավակարգավորումներ պարունակող ակտերի պարագայում նախատեսելու ավելի ուշ ողջամիտ ժամկետ, որպիսի հանգամանքը, սակայն, ամենևին չի արգելափակում նորմաստեղծ մարմնի հայեցողությունը՝ մնացյալ դեպքերում ևս, իր հայեցողությամբ (իհարկե խելամտության սահմաններում) նախատեսելու ուժի մեջ մտնելու նախընտրելի ժամկետներ:
Վերոգրյալի հաշվառմամբ՝ հայտնում ենք, որ նորմաստեղծ մարմինը որևէ կերպ կաշկանդված չէ իր կողմից ընդունվող ակտի ուժի մեջ մտնելու ժամկետը որոշելու հարցում և, հետևապես, առկա չէ որևէ պարտավորվածություն՝ հիմնավորելու նախատեսվող ժամկետի սահմանումը:
Ավելին, թերևս, նաև այս տրամաբանության հաշվառմամբ էլ՝ «Նորմատիվ իրավական ակտերի մասին» օրենքի 6-րդ հոդվածի 5-րդ մասում առկա չէ որևէ ուղղակի պարտականություն՝ ակտին կցվող հիմնավորմամբ անդրադառնալու այդ ակտի ուժի մեջ մտնելու ժամկետի պատճառաբանվածությանը:
Միաժամանակ, ուշադրություն ենք հրավիրում այն հանգամանքի վրա, որ նախագիծն անմիջականորեն ածանցվում է Կառավարության որոշման կարգավորումներից, ուստի՝ ողջամիտ տրամաբանությունը հուշում է, որ նախագծի և հիշյալ որոշման զուգահեռ ուժի մեջ մտնելը միանգամայն արդարացված է:

	[bookmark: _Hlk212198852]           7․ ՀՀ ֆինանսների նախարարություն
	17․10․2025թ․

	
	01/11-1/23173-2025

	Առաջարկություններ և դիտողություններ չկան։
	    Ընդունվել է ի գիտություն։

	           8․ ՀՀ քաղաքաշինության, տեխնիկական և հրդեհային անվտանգության
         տեսչական մարմնի
	24․10․2025թ․

	
	ՔՏՄ/06.1.3/28951-25

	Առաջարկություններ և դիտողություններ չկան։
	Ընդունվել է ի գիտություն։

	           9․ ՀՀ արդարադատության նախարարություն
	17․11․2025թ․

	
	/30,2/51956-2025

	Առաջարկություններ և դիտողություններ չկան։
	    Ընդունվել է ի գիտություն։

